
BUDJET TASHKILOTLARIDA HISOB SIYOSATINI 

O‘ZGARTIRISH, XATOLARNI BARTARAF ETISH VA 

UNING NATIJALARINI MOLIYAVIY HISOBOTDA 

OCHIB BERISH TARTIBINI TAKOMILLASHTIRISH 
Xabilov Djaxongir Xakimovich 

 

СОВЕРШЕНСТВОВАНИЕ ПОРЯДКА ИЗМЕНЕНИЯ 

УЧЕТНОЙ ПОЛИТИКИ, ИСПРАВЛЕНИЯ ОШИБОК И 

РАСКРЫТИЯ ИХ ПОСЛЕДСТВИЙ В ФИНАНСОВОЙ 

ОТЧЕТНОСТИ БЮДЖЕТНЫХ ОРГАНИЗАЦИЙ 
Хабилов Джахонгир Хакимович 

 

IMPROVING THE PROCEDURES FOR CHANGING 

ACCOUNTING POLICIES, CORRECTING ERRORS, 

AND DISCLOSING THEIR EFFECTS IN THE 

FINANCIAL STATEMENTS OF BUDGETARY 

ORGANIZATIONS 
Xabilov Djahongir Xakimovich 

 
Annotatsiya. Maqolada budjet tashkilotlarida hisob siyosatining o‘zgarishi, hisob bahosidagi o‘zgarish va 

oldingi davr xatolarini bir-biridan farqlash hamda ularning natijalarini moliyaviy hisobotda aks ettirish masalalari 

tadqiq etilgan. Amaliyotda ushbu uch holatning aralashtirib yuborilishi hisobot ko‘rsatkichlarining 

taqqoslanuvchanligini buzishi asoslab berilgan. Muallif tomonidan IPSAS 3 talablariga tayangan holda ketma-ket 

savollar asosidagi tasniflash algoritmi hamda xatolarning ahamiyatliligi va ochib berish to‘liqligini baholash tizimi 

taklif etilgan. 

Kalit so‘zlar: hisob siyosati o‘zgarishi, hisob bahosidagi o‘zgarish, oldingi davr xatolari, retrospektiv qo‘llash, 

prospektiv qo‘llash, ahamiyatlilik, ochib berish, budjet tashkiloti. 

Аннотация. В статье исследованы вопросы разграничения изменений учетной политики, изменений 

учетных оценок и ошибок прошлых периодов в бюджетных организациях, а также отражения их последствий 

в финансовой отчетности. Обосновано, что смешение этих трех случаев на практике нарушает 

сопоставимость показателей отчетности. Автором на основе требований МСФО ОС 3 предложен алгоритм 

классификации, построенный на последовательных вопросах, а также система оценки существенности 

ошибок и полноты раскрытия информации. 

Ключевые слова: изменение учетной политики, изменение учетной оценки, ошибки прошлых 

периодов, ретроспективное применение, перспективное применение, существенность, раскрытие 

информации, бюджетная организация. 

Annotation. The article examines the distinction between changes in accounting policy, changes in accounting 

estimates and prior period errors in budgetary organizations, as well as the presentation of their effects in financial 

statements. It is substantiated that confusing these three cases in practice impairs the comparability of reported figures. 

Based on IPSAS 3 requirements, the author proposes a classification algorithm built on sequential questions, as well 

as a system for assessing the materiality of errors and the completeness of disclosures. 

Keywords: change in accounting policy, change in accounting estimate, prior period errors, retrospective 

application, prospective application, materiality, disclosure, budgetary organization. 

 

KIRISH 

Moliyaviy hisobotning foydalanuvchilar uchun 

qimmati ko‘p jihatdan uning turli davrlar bo‘yicha 

taqqoslanuvchanligiga bog‘liq. Taqqoslanuvchanlik esa 

hisob siyosatining izchil qo‘llanilishini, uning 

o‘zgarishlari va aniqlangan xatolarning esa belgilangan 

https://globalsciencehub.uz/index.php/IE/uz

tartibda aks ettirilishini talab qiladi. Budjet 

tashkilotlarida bu masala alohida ahamiyatga ega, chunki 

ularning hisobot ko‘rsatkichlari budjet ijrosini baholash, 

keyingi yil budjetini rejalashtirish va nazorat organlari 

xulosalari uchun asos bo‘ladi [8]. 

Budjet tashkilotlarida hisobni takomillashtirish, 

xalqaro standartlarga bosqichma-bosqich o‘tish 

jarayonida hisob siyosatiga o‘zgartirishlar kiritish 

holatlari ko‘paymoqda. Shu bilan birga, amaliyotda uch 

xil holat — hisob siyosatining o‘zgarishi, hisob 

bahosidagi o‘zgarish va oldingi davr xatosini tuzatish 

ko‘pincha bir-biridan farqlanmaydi. Masalan, asosiy 

vositalarning foydali xizmat muddatini qayta ko‘rib 

chiqish hisob siyosatining o‘zgarishi sifatida 

rasmiylashtiriladi yoki, aksincha, o‘tgan yili yo‘l 

qo‘yilgan xato joriy davr xarajatlari orqali "jimgina" 

tuzatiladi va hisobotda ochib berilmaydi. 

"Buxgalteriya hisobi to‘g‘risida"gi Qonunda 

moliyaviy hisobotning ishonchliligi va hisob siyosatining 

izchilligi talablari belgilangan [1]. Ushbu talablarni 

budjet tashkilotlarida amalda ta’minlash uchun uch 

holatni farqlashning aniq va takrorlanuvchan tartibi 

zarur. 

Mazkur maqolaning maqsadi budjet 

tashkilotlarida hisob siyosati o‘zgarishi, hisob bahosidagi 

o‘zgarish va xatolarni farqlashga mo‘ljallangan 

tasniflash algoritmi va baholash tizimini ishlab 

chiqishdan iborat. 

MAVZUGA OID ADABIYOTLAR TAHLILI 

Mazkur masalaning meyoriy asosi IPSAS 3 

"Hisob siyosati, hisob baholaridagi o‘zgarishlar va 

xatolar" standartida belgilangan [2]. Standartga ko‘ra 

hisob siyosati faqat bu qonunchilik yoki standart talab 

qilganda yoki o‘zgarish ishonchliroq va ahamiyatliroq 

axborot berishi asoslanganda o‘zgartiriladi hamda, qoida 

tariqasida, retrospektiv qo‘llaniladi. Hisob bahosidagi 

o‘zgarish esa yangi axborot yoki tajriba natijasi bo‘lib, 

prospektiv, ya’ni joriy va kelgusi davrlarda aks ettiriladi. 

Ahamiyatli oldingi davr xatolari retrospektiv qayta 

hisoblash orqali tuzatiladi. Standartda hisob siyosati 

o‘zgarishini hisob bahosidagi o‘zgarishdan farqlash qiyin 

bo‘lgan hollarda uni hisob bahosidagi o‘zgarish sifatida 

qarash belgilangan. 

IASB tomonidan IAS 8 standartiga kiritilgan 

tuzatishlar bilan "hisob bahosi" tushunchasining ta’rifi 

aniqlashtirilgan bo‘lib, hisob bahosi o‘lchashdagi 

noaniqlikka ega bo‘lgan moliyaviy hisobotdagi pul 

summasi sifatida belgilangan [3]. Bu aniqlashtirish 

farqlash muammosining amaliyotda qanchalik dolzarb 

ekanligini ko‘rsatadi. IPSAS 1 standartida esa moliyaviy 

hisobotning taqqoslanuvchanligi va qiyosiy axborotni 

taqdim etish talablari belgilangan [4]. 

Ilmiy adabiyotlarda E. Hendriksen va M. van 

Breda hisob usullarining izchilligini hisobot 

taqqoslanuvchanligining asosiy sharti sifatida ko‘rsatgan 

[5]. J. Chan davlat hisobining maqsadlarini tahlil qilib, 

hisobdorlik funksiyasi hisobot ko‘rsatkichlarini davrlar 

bo‘yicha taqqoslash imkoniyatiga tayanishini ta’kidlaydi 

[6]. I. Bruska va hammualliflari Yevropa mamlakatlarida 

davlat sektori hisobini uyg‘unlashtirish tajribasini 

o‘rganib, hisob islohotlari davrida hisob siyosati 

o‘zgarishlarini ochib berish sifati taqqoslanuvchanlikka 

jiddiy ta’sir qilishini qayd etgan [7]. 

Mahalliy tadqiqotlarda hisob siyosatini 

shakllantirish masalalari o‘rganilgan bo‘lsa-da, budjet 

tashkilotlari uchun uch holatni farqlashning amaliy 

algoritmi va ochib berish sifatini baholash vositalari 

ishlab chiqilmagan. 

TADQIQOT METODOLOGIYASI 

Tadqiqotda meyoriy-qiyosiy tahlil, tasniflash, 

algoritmlash, mantiqiy tahlil, ahamiyatlilikni miqdoriy 

baholash va nazorat ro‘yxati (cheklist) usullaridan 

foydalanildi. Algoritmni ishlab chiqishda IPSAS 3 va 

IAS 8 standartlarining talablari qiyosiy o‘rganildi. 

Algoritm va baholash tizimi budjet tashkilotlari 

amaliyotida uchraydigan tipik vaziyatlarni aks ettiruvchi 

shartli misollar asosida sinab ko‘rildi. 

TAHLIL VA NATIJALAR 

Uch holatni farqlash uchun avvalo ularning 

mohiyati, budjet tashkilotlari uchun xos misollari, 

hisobda aks ettirish usuli va ochib berish talablari 

taqqoslandi (1-jadval).

 

1-jadval. 

Hisob siyosati o‘zgarishi, hisob bahosidagi o‘zgarish va xatolarning qiyosiy tavsifi59 

Belgi Hisob siyosatining o‘zgarishi Hisob bahosidagi o‘zgarish Oldingi davr xatosi 

Mohiyati 

Tan olish, baholash asosi yoki 

taqdim etish tamoyilining 

o‘zgarishi 

Yangi axborot yoki tajriba asosida 

taxminiy summaning qayta ko‘rib 

chiqilishi 

O‘sha paytda mavjud 

bo‘lgan ishonchli 

axborotdan foydalanmaslik 

yoki uni noto‘g‘ri qo‘llash 

Budjet 

tashkilotiga 

xos misol 

TMZni hisobdan chiqarish 

usulini o‘zgartirish 

Asosiy vositalarning foydali xizmat 

muddatini qayta ko‘rib chiqish 

Asosiy vositani xarajat 

sifatida hisobdan chiqarish 

Aks ettirish 

usuli 

Retrospektiv (amalda imkonsiz 

bo‘lganda — prospektiv) 

Prospektiv: joriy va kelgusi 

davrlarda 

Ahamiyatli bo‘lsa — 

retrospektiv qayta hisoblash 

Ochib berish 

talablari soni 

4 ta: mohiyati; sabablari; har 

bir modda bo‘yicha tuzatish 

summasi; oldingi davrlarga 

tegishli summa 

2 ta: mohiyati; joriy va kelgusi 

davrlarga ta’siri summasi 

3 ta: mohiyati; har bir 

modda bo‘yicha tuzatish 

summasi; eng erta davr 

boshiga tuzatish summasi 

 
59 Manba: IPSAS 3 [2] asosida muallif ishlanmasi. 

https://globalsciencehub.uz/index.php/IE/uz


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

109 

Jadval uch holatning hisobda aks ettirilishi tubdan 

farq qilishini ko‘rsatadi. Shu sababli tasniflashdagi xato 

hisobotning taqqoslanuvchanligini bevosita buzadi: 

hisob bahosidagi o‘zgarish retrospektiv aks ettirilsa, 

oldingi davr ko‘rsatkichlari asossiz o‘zgartiriladi; xato 

joriy davr orqali tuzatilsa, joriy yil ko‘rsatkichlari sun’iy 

ravishda buziladi. 

Ushbu muammoni hal etish uchun biz ketma-ket 

savollarga asoslangan tasniflash algoritmini taklif 

etamiz. Algoritmning asosiy afzalligi shundaki, savollar 

tartibi qat’iy belgilangan va har bir savolga "ha" yoki 

"yo‘q" javobi berish orqali holat bir ma’noli tasniflanadi 

(2-jadval).

2-jadval. 

Hisob siyosati o‘zgarishi, hisob bahosidagi o‘zgarish va xatolarni tasniflash algoritmi60 

 

Qadam Savol "Ha" bo‘lsa "Yo‘q" bo‘lsa 

1 

O‘zgarish oldingi davrda mavjud bo‘lgan va 

olinishi mumkin bo‘lgan ishonchli axborotdan 

foydalanmaslik yoki uni noto‘g‘ri qo‘llash 

(arifmetik xato, siyosatni noto‘g‘ri qo‘llash, 

faktlarni e’tiborsiz qoldirish) natijasimi? 

XATO → 5-qadam 2-qadamga o‘tiladi 

2 
O‘zgarish yangi meyoriy hujjat yoki standart 

talabi bilan bog‘liqmi? 

Majburiy hisob siyosati 

o‘zgarishi (o‘tish 

qoidalari bo‘yicha) 

3-qadamga o‘tiladi 

3 

O‘zgarish tan olish, baholash asosi yoki 

taqdim etish tamoyilining boshqa usulga 

almashtirilishimi? 

Ixtiyoriy hisob siyosati 

o‘zgarishi (asoslash talab 

etiladi) 

4-qadamga o‘tiladi 

4 

O‘zgarish yangi axborot yoki tajriba asosida 

taxminiy summaning (xizmat muddati, qoldiq 

qiymat, zaxira foizi) qayta ko‘rib chiqilishimi? 

Hisob bahosidagi 

o‘zgarish (prospektiv) 

Yangi yoki mazmunan 

farq qiluvchi operatsiya 

— hisob siyosati 

o‘zgarishi hisoblanmaydi 

5 
Xato ahamiyatlilik chegarasidan oshadimi (M 

≥ 0,5%)? 

Retrospektiv tuzatish va 

ochib berish 
Joriy davrda tuzatish 

 

Algoritmda savollar tartibi tasodifiy emas. Xato 

haqidagi savol birinchi o‘ringa qo‘yilgan, chunki 

amaliyotda xatolar ko‘pincha "hisob siyosatini 

aniqlashtirish" yoki "baholarni qayta ko‘rib chiqish" 

sifatida niqoblanadi. Birinchi qadamda xato ehtimoli 

istisno qilingandan keyingina qolgan holatlar ko‘rib 

chiqiladi. To‘rtinchi qadamdagi "yo‘q" javobi ham 

muhim: tashkilotda ilgari bo‘lmagan operatsiyalar uchun 

yangi qoida belgilanishi hisob siyosatining o‘zgarishi 

hisoblanmaydi va retrospektiv tuzatishni talab qilmaydi. 

Algoritmning beshinchi qadami xatolarning 

ahamiyatliligini baholashga bag‘ishlangan. Buning 

uchun quyidagi ko‘rsatkichdan foydalanish taklif etiladi: 

 

M =
∣Xx∣

B
× 100⁢%, (1) 

 

bu yerda: 

M— xatoning nisbiy ahamiyatlilik darajasi, %;  

Xx— aniqlangan xato summasi;  

∣ Xx ∣— xato summasining mutlaq qiymati;  

B— taqqoslash bazasi. 

Bunda baza xatoning tabiatiga qarab belgilanadi: 

xarajatlarga ta’sir qiluvchi xatolar uchun — yillik 

kassa xarajatlari;  

balans moddalariga ta’sir qiluvchi xatolar uchun 

— jami aktivlar. 

Ahamiyatlilik darajalari quyidagicha belgilanishi 

tavsiya etiladi: M < 0,5% — ahamiyatsiz (joriy davrda 

tuzatiladi); 0,5% ≤ M < 2% — ahamiyatli (retrospektiv 

tuzatish va ochib berish); M ≥ 2% — o'ta muhim 

(retrospektiv tuzatish, ochib berish, rahbar va yuqori 

turuvchi tashkilotga xabar berish, xato sabablari bo'yicha 

ichki nazorat tahlili). 

Baholash tizimining ikkinchi elementi — ochib 

berish to'liqligi koeffitsiyenti: 

 

D =
∑ db

∑ dt
,  (2) 

 

Bu yerda db— moliyaviy hisobotga 

tushuntirishlarda amalda ochib berilgan axborot talablari 

soni; dt— tegishli holat uchun belgilangan jami ochib 

berish talablari soni. Dkoeffitsiyentining 1 ga 

yaqinlashishi moliyaviy hisobotda axborotni ochib berish 

darajasining yuqoriligini anglatadi. 

Algoritm va baholash tizimi yillik kassa 

xarajatlari 9 800 mln so‘m bo‘lgan shartli budjet 

tashkilotida yil davomida yuzaga kelgan beshta holat 

misolida sinab ko‘rildi (3-jadval).

 

 
60 Manba: muallif ishlanmasi. Izoh: 3- va 4-qadamlarda holatni bir ma'noli farqlash imkoni bo'lmasa, u hisob bahosidagi o'zgarish sifatida 

tasniflanadi [2]. 

3-jadval. 

Tasniflash algoritmini qo‘llash natijalari (shartli misol)61 

 

Holat 
Amaliyotdagi 

rasmiylashtirish 

Algoritm bo‘yicha 

tasnif (qadam) 
Aks ettirish 

D (amaldagi / 

talab) 

Transport vositalarining xizmat 

muddati texnik ekspertiza 

xulosasiga ko‘ra 8 yildan 5 yilga 

qisqartirildi (eskirish +46 mln 

so‘m) 

Hisob siyosatining 

o‘zgarishi 

Hisob bahosidagi 

o‘zgarish (4) 
Prospektiv 1 / 2 

TMZni hisobdan chiqarishda 

FIFO usulidan o‘rtacha tannarx 

usuliga o‘tildi (ta’sir 14 mln 

so‘m) 

Hisob siyosatining 

o‘zgarishi 

Ixtiyoriy hisob 

siyosati o‘zgarishi 

(3) 

Retrospektiv 1 / 4 

O‘tgan yili 64 mln so‘mlik 

kompyuter texnikasi asosiy vosita 

o‘rniga xarajat sifatida hisobdan 

chiqarilgan 

Joriy davr hisobida 

tuzatildi 

Xato, M = 0,65% — 

ahamiyatli (1, 5) 
Retrospektiv 0 / 3 

Shubhali debitorlik qarzlari 

bo‘yicha zaxira foizi yangi 

ma’lumotlar asosida oshirildi 

Rasmiylashtirilmagan 
Hisob bahosidagi 

o‘zgarish (4) 
Prospektiv 1 / 2 

Birinchi marta pullik xizmatlar 

ko‘rsatila boshlandi va daromadni 

tan olish tartibi belgilandi 

Hisob siyosatining 

o‘zgarishi 

O‘zgarish 

hisoblanmaydi (4, 

"yo‘q") 

Joriy davrdan – 

Jami – – – 3 / 11 = 0,27 

Natijalar shuni ko‘rsatadiki, beshta holatdan 

uchtasi amaliyotda noto‘g‘ri tasniflangan, yana biri esa 

umuman rasmiylashtirilmagan. Xususan, xizmat 

muddatini qayta ko‘rib chiqish hisob siyosatining 

o‘zgarishi sifatida rasmiylashtirilgan, vaholanki bu yangi 

texnik axborot asosidagi hisob bahosi o‘zgarishidir va 

retrospektiv qayta hisoblashni talab qilmaydi. Eng jiddiy 

kamchilik uchinchi holatda aniqlandi: ahamiyatli xato (M 

= 64 / 9 800 = 0,65%) joriy yil hisobida tuzatilgan, 

natijada joriy yil xarajatlari asossiz kamaygan, oldingi yil 

ko‘rsatkichlari esa buzilganicha qolgan. Beshinchi holat 

esa teskari xatoga misol: yangi operatsiya uchun qoida 

belgilanishi hisob siyosatining o‘zgarishi sifatida qaralib, 

ortiqcha rasmiylashtirishga sabab bo‘lgan. 

Ochib berish to‘liqligi koeffitsiyenti atigi 0,27 ni 

tashkil etgan, ya’ni moliyaviy hisobotga 

tushuntirishlarda talab etiladigan axborotning to‘rtdan bir 

qismigina ochib berilgan. Algoritm bo‘yicha to‘g‘ri 

tasniflangan taqdirda har bir holat uchun ochib berish 

talablari 1-jadval asosida aniq belgilanadi va D 

koeffitsiyentini 1,0 ga yaqinlashtirish imkoni paydo 

bo‘ladi. 

Taklif etilayotgan tartibni joriy etish uchun hisob 

siyosati to‘g‘risidagi buyruqqa "Hisob siyosati 

o‘zgarishlari, hisob baholaridagi o‘zgarishlar va xatolarni 

tuzatish" nomli alohida bo‘lim kiritish, unda tasniflash 

algoritmi, ahamiyatlilik chegaralari va ochib berish 

talablari ro‘yxatini belgilash hamda har bir holat 

 
61 Manba: muallif hisob-kitoblari (shartli ma'lumotlar asosida). 

bo‘yicha bosh hisobchi tomonidan tasniflash xulosasi 

tayyorlanishini nazarda tutish maqsadga muvofiq. 

XULOSA VA TAKLIFLAR 

Tadqiqot natijalari asosida quyidagi xulosalar 

shakllantirildi. 

Birinchidan, budjet tashkilotlarida hisob 

siyosatining o‘zgarishi, hisob bahosidagi o‘zgarish va 

oldingi davr xatolari amaliyotda ko‘pincha farqlanmaydi, 

bu esa moliyaviy hisobot ko‘rsatkichlarining davrlar 

bo‘yicha taqqoslanuvchanligini buzadi. 

Ikkinchidan, muallif tomonidan IPSAS 3 talablari 

asosida ishlab chiqilgan tasniflash algoritmi qat’iy 

tartibdagi beshta savol orqali har bir holatni bir ma’noli 

tasniflash imkonini beradi. Xato haqidagi savolning 

birinchi o‘ringa qo‘yilishi xatolarni hisob siyosati yoki 

baho o‘zgarishi sifatida niqoblash imkoniyatini 

cheklaydi. 

Uchinchidan, xatolarning ahamiyatlilik 

ko‘rsatkichi va uch pog‘onali ahamiyatlilik shkalasi 

xatolarni joriy davrda yoki retrospektiv tuzatish 

to‘g‘risidagi qarorni asoslash imkonini beradi. 

To‘rtinchidan, ochib berish to‘liqligi 

koeffitsiyenti moliyaviy hisobotga tushuntirishlar sifatini 

miqdoriy baholaydi va ichki hamda tashqi nazorat uchun 

qulay vosita hisoblanadi. 

Taklif etilgan algoritm va baholash tizimini budjet 

tashkilotlarida hisob siyosatini ishlab chiqish bo‘yicha 

uslubiy tavsiyalarga kiritish hamda bosh hisobchilarni 

o‘qitish dasturlarida foydalanish tavsiya etiladi. 

